
 

1 



 

2 

 

 

 

 

 

 

 

SCIENCEPROBLEMS.UZ 
 

IJTIMOIY-GUMANITAR FANLARNING 

DOLZARB MUAMMOLARI 
 

№ 4 (5) – 2025  

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 

ACTUAL PROBLEMS OF HUMANITIES AND SOCIAL SCIENCES 

 
 

 

 

 

 

 

 

 

 

TOSHKENT-2025

 

  ISSN: 2181-1342 (Online) 

 Сайт: https://scienceproblems.uz 

 DOI: 10.47390/SPR1342V5I4Y2025 
 

https://scienceproblems.uz/


 

3 

BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 

nomzodi, dotsent, Toshkent axborot texnologiyalari 
universiteti 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 

professor, Samarqand davlat universiteti; 

G‘aybullayev Otabek Muhammadiyevich – falsafa 

fanlari doktori, professor, Samarqand davlat chet 

tillar instituti; 

Saidova Kamola Uskanbayevna – falsafa fanlari 

doktori, “Tashkent International University of 

Education” xalqaro universiteti; 

Hoshimxonov Mo‘min – falsafa fanlari doktori, 

dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 

doktori, dotsent, Andijon davlat tibbiyot instituti, 

Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 

fanlari nomzodi, dotsent, Toshkent davlat yuridik 

universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

davlat universiteti. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 
kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Sodiqova Yulduzxon Maxamat qizi 

(1991-2024 yy) .................................................................................................................................................  55-59 

Maxmudov Umrbek Baxtiyorovich 

Narziyev Rustambek Xaydarovich 

G‘ulomjon Jumanazarovich Axmedov 
OʻZBEKISTON TARIXIDA KONCHILIK ISHI VA METALLURGIYA RIVOJLANISHI ....................  93-99 

YASHIRIN IQTISODIYOTNING JAMIYAT IJTIMOIY-IQTISODIY FAOLIYATIGA 
TAʼSIRI VA UNGA QARSHI KURASHISHDA BOJXONA AUDITINING ОʼRNI 

Ergashev Sharifjon Shuhrat оʼgʻli, 
Huquqni muhofaza qilish Akademiyasi magistraturasi  
“Tergov faoliyati” mutaxassisligi tinglovchisi 

Annotatsiya. Yashirin iqtisodiyotga qarshi kurashishda bojxona organlarining оʼrni, uning kelib chiqish 
sabablarini aniqlash, uning iqtisodiy tizimga taʼsiri va unga qarshi kurashishda bojxona auditining roli tahlil 
qilinadi. Bojxona auditining samaradorligini oshirish bоʼyicha amaliy tavsiyalar va ushbu sohada zamonaviy 
texnologiyalarni qоʼllash imkoniyatlari muhokama qilinadi ilgan.  

Kalit soʻzlar: yashirin iqtisodiyot, sayyor va kameral bojxona auditi, xavfni boshqarish. 

DOI: https://doi.org/10.47390/SPR1342V5I4Y2025N67  

Kirish. Hozirgi vaqtda jahonda globallashuv jarayonida yashirin iqtisodiyotining xavfi 

ochiq kriminal xususiyatga egaligi kоʼrinmoqda. Buning sababi tovar bozorida taraflar оʼrtasida 

raqobatbardoshligini saqlash uchun noqonuniy usullardan foydalanish usullarining 

kоʼpayganligi. 

Mamlakatimizda tadbirkorlikning xilma xil mulkchilik shakllari rivojlanishga, sohani 

iqtisodiy jihatdan оʼsishida barcha sharoitlar yaratilgan. 

Yangi tahrirdagi Оʼzbekiston Respublikasi Konstitutsiyasining 65-moddasida 

“Fuqarolar farovonligini oshirishga qaratilgan Оʼzbekiston iqtisodiyotining negizini xilma-xil 

shakllardagi mulk tashkil etadi. Davlat bozor munosabatlarini rivojlantirish va halol raqobat 

uchun shart-sharoitlar yaratadi, isteʼmolchilarning huquqlari ustuvorligini hisobga olgan holda 

iqtisodiy faoliyat, tadbirkorlik va mehnat qilish erkinligini kafolatlaydi. 

Оʼzbekiston Respublikasida barcha mulk shakllarining teng huquqliligi va huquqiy 

jihatdan himoya qilinishi taʼminlanadi” deb bayon qilingan. 

https://doi.org/10.47390/SPR1342V5I4Y2025N67

Yashirin iqtisodiyot amal qilishi davlat iqtisodiy xavfsizligiga potensial va real xavf, 

tahdid soladi. U normal iqtisodiy jarayonlarga, rasmiy iqtisodiyotda sodir bоʼladigan 

daromadlarning shakllanishi va taqsimlanishi, xalqaro savdo, investitsiyalash, iqtisodiy оʼsish 

jarayonlariga taʼsir kоʼrsatadi. 

Metodologiya. Ushbu maqolani tayyorlashda IMRAD usulidan foydalanildi. Bunda, 

tegishli sohadagi xorijiy va mahalliy olimlarning fikri оʼrganildi, muhokama qilindi va 

taqqoslandi. Shuningdek, tahlilda muallifning subyektiv fikrlari ham katta оʼrin egallaydi. 

Asosiy qism (natija va muhokama). Yashirin iqtisodiyotning mamlakatlar faoliyatiga 

turli xil taʼsirlari tоʼgʻrisida tadqiqot olib borgan mahalliy va xorijiy olimlarda turlicha qarash 

va tushunchalar mavjud, shulardan ayrimlari bilan tanishamiz:    

“Yashirin iqtisodiy sohasidagi jinoyatlar asosan latent, yaʼni yashirin xususiyatga ega 

bоʼlib, uni amalga oshirish usullari doimiy оʼzgaruvchanlik, murakkablashib borish, turli 

sxemalar orqali sodir etilishi kabi xususiyatlarga ega. Bu esa ularni aniqlash va fosh etish 

murakkab ekanligini anglatadi. Bu borada olib borilgan tadqiqotlarga kоʼra korrupsiya va 

xufiyona iqtisodiyot eng avvalo iqtisodiy xavfsizlikka tahdid soluvchi asosiy kuchlar bоʼlib, 

korrupsiya va xufiyona iqtisodiyot оʼrtasida chambarchas aloqa mavjud, ular maʼmuriy 

tоʼsiqlardan iborat umumiy ildizlarga ega” [6; 43-b.]. 

“Yashirin iqtisodiyot” va inflyatsiya bir-biri bilan musbat bogʻliq, soliq yuki bilan esa 

manfiy bogʻliqlik mavjud” [5; 89-103-b.]. “Yashirin iqtisodiyot” bilan norasmiy bandlik tahlili 

rivojlanayotgan davlatlarda norasmiy band fuqarolar soni rasmiy mehnat faoliyatini amalga 

oshirayotgan fuqarolar sonidan katta ekanligini kоʼrsatadi” [7; 17-b.]. “Norasmiy iqtisodiy 

faoliyat kоʼlami kengayishi bilan оʼz domiga halol faoliyat kоʼrsatayotgan iqtisodiy subyektlarni 

ham tortishi [11; 3-b] shaxsning iqtisodiy xavfsizligiga tahdid sifatida baholanadi” [1; 46-53-

b.]. “Rossiya Federatsiyasida “yashirin iqtisodiyotning” kоʼplab kоʼrinishlari mavjud, eng keng 

tarqalgan sxemalarga quyidagilarni kiritish mumkin yaʼni soxta tashqi savdo bitimlari, 

shuningdek, “bir kunlik firmalar”dan foydalangan holda pul mablagʻlarini оʼtkazish; 

norezidentlar foydasiga amalga oshiriladigan valyuta operatsiyalarini asoslash uchun 

rezidentlar tomonidan vakolatli banklarga tashqi savdo bitimi bоʼyicha majburiyatlarning 

muqobil bajarilishini tasdiqlovchi soxta hujjatlarni (bojxona deklaratsiyalari, tovar-transport 

hujjatlari) taqdim etish; tovarlarning shartnomaviy qiymatining ularning haqiqiy qiymatiga 

mos kelmasligi, masalan, mamlakatga olib kirilayotgan tovarlarning bojxona qiymatini oshirib 

kоʼrsatish” [2; 79-b.]. 

Bizning fikrimizcha mahalliy va xorijiy olimlarning ushbu fikrlariga qisman qоʼshilgan 

holda hamda оʼranishlar jarayonidan shuni aytish mumkinki, yashirin iqtisodiyotning kоʼlami 

rivojlangan mamlakatlarda jamiyat ijtimoiy hayoti hamda iqtisodiyotiga salbiy taʼsir kоʼrsatadi. 

Shu boisdan yashirin iqtisodiyotning mohiyati, vujudga kelish va rivojlanish sabablarini, 

ijtimoiy-iqtisodiy taraqqiyotga taʼsirini, uning kоʼlamlarini keskin kamaytirish, unga qarshi 

kurash masalalarini оʼrganish, tadqiq qilish barcha davlatlar uchun dolzarb ahamiyatga ega. 

“Bozorlar turlariga kоʼra, yashirin jarayonlar isteʼmol buyumlari, ishlab chiqarish 

vositalari, ish kuchi va ish joylari, axborot va texnologiyalar, kapital kabilar bozorida amalga 

oshiriladi. Tarmoq belgisiga kоʼra, yashirin iqtisodiyot sanoat, qishloq xоʼjaligi, qurilish, savdo 

iqtisodiyoti kabilarga ajratiladi” [8; 3-b.]..  

“Yashirin iqtisodiyotning mamlakat ijtimoiy-iqtisodiy faoliyatida va jamiyat hayotida 

asosiy salbiy oqibatlari quyidagilarda namoyon bоʼladi: 

● yashirin iqtisodiyot ulushi kattalashib, uning ustuvor, norasmiy va gʻayriqonuniy 

munosabatlar muhim оʼrin tutuvchi sektoriga aylanib boradi; 

● iqtisodiyotda yirik moliyaviy guruhlar (klanlar) shakllanadi, оʼz faoliyati bilan bu moliya 

guruhlari bozorda, asosiy tovar guruhlari bozorida va ayniqsa, tashqi savdoda raqobat 

kurashini cheklaydilar. Buning oqibatida aholining katta qismi qashshoqlashib ketadi; 

● yashirin iqtisodiyot rivojlanishi oqibatida mamlakatning byudjet tizimi buziladi, 

daromad va xarajatlarini taqiqlash yoki kamaytirish, cheklashlar yuzaga keladi;  

● yashirin iqtisodiyot milliy daromad isteʼmol qilinishiga, foyda qayta taqsimlanishiga olib 

keladi. Natijada iqtisodiyotning aksariyat aholining turmush farovonligini taʼminlovchi 

tarmoqlari inqirozga yuz tutadi; 

● yashirin iqtisodiyot vakillari оʼz kapitalining asosiy qismini xorijga olib chiqib 

joylashtiradilar” [9; 65-b.]. 

“Korrupsiya va yashirin iqtisodiyotga qarshi kurashishda asosiy kuch biznes va 

jamoatchilikdir. Shu bois jamiyatda bu illatlarga nisbatan nafrat tuygʻusini shakllantirish, 

ommaviy axborot vositalari va ijtimoiy tarmoqlar orqali ularning salbiy oqibatlarini yoritib 

borish muhimligi qayd etildi” [3; 2-b.]. 

Mahalliy va xorijiy olimlaring fikrlarini umumlashtirib aytish mumkinki yashirin 

iqtisodiyotining rivojlanishiga sabab bоʼluvchi omillar quyidagilar: 

Iqtisodiy omillar:  

 Aholining ishsizligi va kam ish haqi; 

 Bojxona va soliq yukining nisbatan ogʻirligi; 

 Davlatning biznesga nisbatan haddan tashqari nazorati. 

Ijtimoiy-siyosiy omillar: 

 Jamiyat ijtimoiy hayotida korrupsiya va byurokratiyaning darajasi; 

Xalqaro omillar: 

 Global yashirin moliyaviy jamiyatlar; 

 Offshor zonalarining faolligi. 

Jamiyatda yana bir yashirin iqtisodiyotning omili sifatida aholining isteʼmol talabi yuqori 

bоʼlgan tamaki, alkogol ichimliklar va qimmatbaho buyumlar (masalan, qimmatbaho 

avtomobillar) kabi tovarlarning noqonuniy importi ayniqsa juda yuqoridir. Chunki ushbu 

mamlakatlarda ushbu tovarlarga nisbatan soliq va bojxona tоʼlovlarining yuqori ekanligi 

sababli jahon xоʼjaligida noqonuniy tadbirkorlar uchun faqatgina taqiqlangan tovarlar emas, 

balki oddiy tovarlar kontrabandasi ham daromad keltiradi. Bunga isteʼmolchilarni qimmat 

tovarlarni bojxona yigʻimlari tоʼlamasdan arzon narxlarda sotilishi mumkinligi asosiy omil 

bоʼlmoqda, ularning asosiy maqsadi bojxona bojlarini aylanib оʼtish hamda kоʼproq foyda 

kоʼrish uchun bozorlarni egallashdir. Masalan, jahon bozorida tamaki eksportining 1/3 qismi 

kontrabandaga tоʼgʼri keladi. 

Jamiyatning iqtisodiy faoliyatiga taʼsir qiluvchi yana bir omil jinoyatdan olingan pullarni 

yuvish va noqonuniy daromadlarni yashirish. Baʼzi tadqiqotchilarning hisob-kitoblari bоʼyicha 

har yili taxminan 500-1000 mlrd. AQSH dollari miqdoridagi mablagʼ poklab olinadi (yuviladi), 

bu xalqaro savdo umumiy hajmining 10 foizga tengdir. Jinoyatlardan olingan daromadlarni 

qonuniylashtirish uchun faoliyat yurituvchi xorijiy kompaniyalar va banklarni rоʼyxatdan 

оʼtkazish hamda faoliyat yuritishning qulay shart-sharoitlari, bank sirlarini saqlash kafolatlari 

va siyosiy barqarorligi bilan оʼziga jalb etuvchi “pul yuvuvchilarning bandargohlari” faqatgina 

rivojlanayotgan mamlakatlarda emas (Kayman va Bermud orollari kabi), balki rivojlangan 

mamlakatlarda ham mavjud – masalan, Shveysariya yoki Lyuksemburg. 

Yashirin iqtisodiyotning mamlakatlar faoliyatiga salbiy taʼsir qiluvchi keng tarqalgan 

usuli sifatida uyushgan jinoiy guruhning jinoiy faoliyatdan olingan “nopok pullarini” 

qonuniylashtiruvchilarga nisbatan 1980-yillarda narkobiznes “imperiya”lari (birinchi 

navbatda, Lotin Amerikasi) tadqiqotchilari tomonidan “kul rang hududlar” termini qоʼllana 

boshlandi. Aslida bu termin uchuvchilarning norasmiy lugʻatida radar yordamida kоʼrish 

imkoni bоʼlmagan hududlar shunday nomlanadi. Hozirgi vaqtda “kul rang hududlar” 

tushunchasi faqatgina geografik emas balki tarkibiy-iqtisodiy maʼnoni kasb etmoqda. 

Geografik “kul rang hududlar”ga qonuniy hukumat tomonidan nazorat qilinmaydigan, 

“uchinchi dunyo” mamlakatlari xaritalarida oson topiladigan hududlar kiradi. Lotin 

Amerikasida bu Peru, Boliviya va, ayniqsa, Kolumbiyaning bir qator hududlari bоʼlib, u yerda 

hukumat narkopartizanlar (masalan, Kolumbiyaning inqilobiy qurolli kuchlari) va oddiy 

narkojinoyatchilar qоʼlidadir. Osiyoda “kul rang hududlar” sifatida Afgʻoniston va Myanmaning 

baʼzi yerlari namoyon bоʼladi. Afrikada “kul rang hududlar” vaqti vaqti bilan fuqarolik urushlari 

bоʼlib turayotgan mamlakatlarda – Angola, Serra-Leone, Liberiyalarda joylashgan. 

Tadqiqotchilarning fikricha nopok pullarni yuvish va noqonuniy daromadlarni yashirish 

bilan bogʻliq mojarolarda faqatgina Kayman orollarining banklari emas, balki Shveysariya, 

AQSH va boshqa rivojlangan mamlakatlarning eʼtiborli moliyaviy tuzilmalari ham aralashib 

qolishmoqda. Ilmiy-texnikaviy taraqqiyotning jadal оʼsib boruvchi natijasi hisoblanmish 

xalqaro Internet-iqtisodiyot ham borgan sari kul rang tus olmoqda, bularning barchasi yashirin 

iqtisodiyotni avj olishiga xizmat qiladi. 

Shu оʼrinda xorijiy mamlakatlar faoliyatida yashirin iqtisodiyotning taʼsirini qiyosiy 

tahlili оʼrganilganda, Italiyada mafiya tarkibiy tizimi (Kamorra, Ndrangeta) yashirin 

iqtisodiyotning yuqori tashkillanganlik darajasiga misoldir. Rossiya Federatsiyasida 1990-

yillardagi “oligarxlar”ning mamlakat iqtisodidagi noqonuniy operatsiyalar ulushi mamlakat 

YAIMning 40% ni tashkil etgan. 

Xitoyning noqonuniy “yer osti sexlari” va Hindistondagi mikrofinans tizimining 

norasmiyligi xufiyona iqtisodiyotining davlatlar ijtimoiy-iqtisodiy hayotida keng qamrovli 

ijtimoiy-madaniyat taʼsirlarini anglatadi.  

Shvetsiya va Norvegiyada yashirin iqtisodiyotning hajmi bu yerda soliq tоʼlovlarning 

adolatli tarkibi, ijtimoiy kоʼrsatkichlarning yuqoriligi sababli mamlakat iqtisodiy tizimida 

ulushi YAIMning 10% dan kam deb baholanadi. 

Shu оʼrinda yashirin iqtisodning jamiyat iqtisodiy tizimidagi hissasi statistik 

maʼlumotlar asosida оʼrganildi. 

“Ekspertlar hisob-kitobiga kоʼra, Оʼzbekistonda yalpi ichki mahsulotda yashirin 

iqtisodiyotning ulushi 50 foizdan kоʼproqni tashkil etadi. Bu kоʼrsatkichlar 2017-yil holatida 

jahon miqyosida 22.5 foizni, Ozarbayjonda — 66.12 foiz, Ukrainada — 46.12 foiz, Rossiyada — 

39.29 foiz, Turkiyada — 24.95 foiz, Hindistonda — 16.55 foiz, Xitoyda — 10.17 foiz, AQShda — 

7.69 foizni tashkil etadi. Ayni paytda jahon miqyosida mazkur kоʼrsatkichlar 2025-yilga borib 

pasayib 21 foizni tashkil etishi bashorat qilingan” [10; 314-b.]. 

Natijada mamlakat ijtimoiy-iqtisodiy hayotida yashirin iqtisodiyotning ijtimoiy-

iqtisodiy oqibatlari quyidagilarda kоʼrinadi: Davlat byudjetining kamomadi, legal biznesning 

raqobatbardoshligining pasayishi, ijtimoiy adolatsizlikning kuchayishi, ekologiya va 

isteʼmolchilar xavfsizligining buzilishi (nosertifikatlangan mahsulotlar). 

Yashirin iqtisodiyotning mamlakatlar faoliyatiga taʼsirini kamaytirishga qarshi 

kurashish choralari quyidagilarda kоʼrinadi, jumladan mamlakatimizda bojxona va soliq 

idoralarining raqamlashuvi (elektron invoys, onlayn hisobotlar), jamiyatda korrupsiyaga 

qarshi 2020–2030-yillarga mоʼljallangan milliy strategiyaning ishlab chiqilganligi va kichik 

biznes uchun bojxona va soliq tоʼlovlaridan imtiyozlarning joriy etilishi bоʼlsa, bu borada xorijiy 

tajriba оʼrganilganda Shveysariyaning bojxona va soliq tоʼlovlaridan qochganlik uchun 

jazolarini qattiqlashtirishi; Estoniyaning “elektron rezidensiya” tizimi orqali shaffoflikni 

oshirish orqali erishilganligiga guvoh bоʼlamiz. Shu оʼrinda aytish mumkinki Estoniyaning 

“elektron rezidensiya” (e-Residency) tizimi 2014-yilda joriy qilingan va mamlakatning raqamli 

innovatsiyalarga bоʼlgan qiziqishini namoyon etuvchi gʻoyalardan biri hisoblanadi. Bu sistema 

shundan iboratki, Estoniya jahon bоʼylab har qanday shaxsga raqamli “rezident” bоʼlish 

imkonini beradi. Elektron rezidensiya orqali shunchaki virtual yangiliklar orqali biznes 

yuritish, soliq tоʼlash va joriy qonunlar bilan hamkorlik qilish mumkin. Elektron rezidentlar, bu 

jarayonni amalga oshirish uchun fizik tarzda Estoniyada bоʼlish shart emas. Ularning asosiy 

foydasi shundan iboratki, ular Estoniyaning raqamli xizmati orqali shu mamlakatda onlayn 

tartibda kompaniya ochishi, soliq tоʼlash, bank hisob varagʻi olish, hujjatlarni tasdiqlash va 

boshqa davlat xizmatlaridan foydalanishlari mumkin, bu esa mamlakatda yashirin iqtisodiyot 

ulushining qisqarishiga sabab bоʼlmoqda.  

Shu bilan birgalikda, yashirin iqtisodga qarshi kurashish va uni oldin olishda 

jamoatchilik nazorati muhim ahamiyatga ega. Tadqiqot jarayonida bir qator xorijiy 

mamlakatlarda xufiyona iqtisodiyot xavfini qisqartirishda jamoatchilik ishtirokidan va 

kоʼmagidan keng foydalanilayotganligi maʼlum bоʼldi. Jumladan, Irlandiyada iqtisodiy 

huquqbuzarliklarni aniqlash va ularga qarshi kurashishda jamoatchilik va soliq tоʼlovchilarning 

yordami katta ahamiyatga ega bоʼlib, fuqarolar, tadbirkorlar, jamoat birlashmalari va kasaba 

uyushmalariga elektron, ogʻzaki va yozma shaklda, shu jumladan anonim tarzda, 

huquqbuzarliklar haqida xabar berish imkoniyati berilgan va murojaatchilarning shaxsi sir 

saqlanishi kafolatlanadi. Bu, esa fuqarolarni samarali va xavfsiz ravishda ishlashga undaydi.  

Singapur davlatida esa, shunga оʼxshash tizim mavjud, lekin bu yerda, xabar bergan 

shaxsga maʼlumotlar bergani uchun aniqlangan va undirib olingan summa asosida mukofot 

berish amaliyoti mavjud. Huquqbuzarlik tоʼgʻrisida maʼlumot berganlik uchun unga 100 000 

Singapur dollaridan kоʼp bоʼlmagan summaning 15 foizi miqdorida mukofot berilishi 

belgilangan, bu jamoatchilikni iqtisodiy huquqbuzarliklar haqida xabar berishga 

ragʻbatlantiradi. 

Оʼzbekiston Respublikasi Prezidentining “Yashirin iqtisodiyotni qisqartirish va soliq 

organlari faoliyati samaradorligini oshirish bоʼyicha tashkiliy chora-tadbirlar tоʼgʻrisida”gi PF-

6098-sonli Farmonida 2021-yil 1-yanvardan “Bojxona auditi” axborot tizimini joriy etish 

vazifasi hamda yashirin iqtisodiyotga qarshi kurashish faoliyatini “pulni yuvish”ga qarshi 

kurashish sohasidagi tashkilotlar faoliyatini muvofiqlashtirish va boshqa bir qator vazifalar 

belgilab berilgan. Shuningdek farmonda keltirilgan eng muhim vazifalardan yana biri yashirin 

iqtisodiyotning shakllanishiga olib keladigan sabablar va omillarni aniqlash, ularni bartaraf 

etish choralarini kоʼrish daromadlarni yashirishning oldini olishga qaratilgan kompleks-

nazorat tizimini joriy etilishi esa yashirin iqtisodiyotni qisqartirishda muhim ahamiyat kasb 

etadi. 

Ushbu farmon va Оʼzbekiston Respublikasi Prezidentining “Bojxona maʼmuriyatchiligini 

isloh etish va Оʼzbekiston Respublikasi davlat bojxona xizmati organlari faoliyatini 

takomillashtirish tоʼgʻrisida”gi PF-6005-sonli Farmoni talablariga muvofiq Bojxona qоʼmitasiga 

bojxona nazorati shakli sifatida tovarlar chiqarib yuborilgandan keyin tashqi iqtisodiy faoliyat 

(keyingi оʼrinlarda TIF) ishtirokchilari faoliyatini baholash hamda ularning tovarlar va 

transport vositalari chiqarib yuborilgandan keyingi hisobini tekshirishni nazarda tutuvchi 

bojxona auditini amalga oshirish maqsadida Vazirlar Mahkamasining “Bojxona auditini 

оʼtkazish tartibi tоʼgʻrisidagi nizomni tasdiqlash haqida”gi 101-sonli qarori qabul qilingan 

bоʼlib, ushbu qarorda bojxona auditini оʼtkazish tartibi va shakllari belgilangan. 

“Bojxona auditi bu— tovarlarni chiqarishga ruxsat berilgandan sоʼng bojxona 

tоʼgʻrisidagi qonunchilik hujjatlariga rioya etilganligini vakolatli shaxslar tomonidan bojxona 

rasmiylashtiruvi jarayonida taqdim etilgan hujjatlarni moliya-xоʼjalik faoliyatiga bogʻliq 

hujjatlarda aks ettirilgan maʼlumotlar bilan solishtirgan holda оʼrganish va tekshirishga 

asoslangan bojxona nazorati shakli” [4; 3-b.]. 

Bojxona organlari tomonidan yashirin iqtisodiyotga qarshi kurashish maqsadida, 

bojxona auditining kameral bojxona auditi — bojxona auditini vakolatli shaxsning ish joyi va 

(yoki) оʼz faoliyatini amalga oshiradigan hududga bormagan holda amalga oshirish va sayyor 

bojxona auditi — bojxona auditini vakolatli shaxsning ish joyi va (yoki) оʼz faoliyatini amalga 

oshiradigan hududda yoxud tovarlar joylashgan joyda amalga oshirish orqali amalga oshiriladi. 

Mamlakatda yashirin iqtisodiyotga qarshi kurashishda “Bojxona auditi quyidagi 

vakolatli shaxslarga nisbatan оʼtkaziladi: deklarant; tashuvchi; bojxona ombori bоʼlmagan 

joylarda tovarlarni bojxona nazoratida saqlayotgan shaxs, bojxona ombori, boj olinmaydigan 

savdo dоʼkoni va erkin ombor egalari; importchi, yukni qabul qiluvchi, tovarlarga nisbatan 

moliyaviy tartibga solish uchun javobgar shaxslar; tovarlar chiqarib yuborilgandan keyin ularni 

sotib oluvchilar; vakolatli iqtisodiy operator; vakolatli shaxsning barcha moliyaviy va huquqiy 

majburiyatlarini оʼz zimmasiga olgan shaxslar” [4; 5-b.]. 

Bojxona auditi yashirin iqtisodiyotga qarshi kurashishda quyidagi muhim vazifalarni 

bajarishga xizmat qiladi: 

1. Noqonuniy tovar aylanmasini aniqlash va bartaraf etish yaʼni bojxona auditi 

kontrabanda, yaʼni tovarlarning davlat chegarasidan noqonuniy оʼtkazilishini aniqlashda 

samarali vositadir. Masalan, tovarlar deklaratsiyasidagi maʼlumotlarning tоʼgʻriligini tekshirish 

orqali kam baholangan yoki yashirilgan import operatsiyalari fosh etiladi. 

2. Bojxona tоʼlovlari tushumlarining tоʼliqligini taʼminlash: Bojxona auditi import 

qilinayotgan tovarlarga tegishli bojxona bojlari va soliqlarning tоʼliq tоʼlanishini nazorat qiladi. 

Bu davlat byudjetiga tushumlarning kamayishining oldini oladi. 

3. Iqtisodiy shaffoflikni oshirish: Bojxona auditi orqali tovarlarning kelib chiqishi, 

ularning miqdori va qiymati haqida aniq maʼlumotlar yuritilishi taʼminlanadi.  

4. Bojxona tushumlarini kamaytirish: Yashirin iqtisodiyot doirasidagi tovarlar 

noqonuniy yоʼl bilan import qilinishi yoki eksport qilinishi mumkin, bu esa bojxona 

tushumlarining kamayishiga olib keladi. Auditi amalga oshirish orqali bojxona organlari 

yashirin iqtisodiy faoliyatni aniqlashga harakat qiladi. 

https://www.lex.uz/docs/4844615

5. Tovarlar va xizmatlar qiymatini manipulyatsiya qilish: Baʼzi kompaniyalar yoki 

shaxslar import qilgan tovarlarining qiymatini sunʼiy ravishda pasaytirib kоʼrsatishi yoki 

boshqa noqonuniy yоʼllar bilan bojxona yigʻimlaridan qochishga harakat qilishadi.  

6. Bojxona hujjatlarining notоʼgʻri tоʼldirilishi: Yashirin iqtisodiyot doirasidagi 

subyektlar bojxona deklaratsiyalarini notоʼgʻri tоʼldirishlari yoki yolgʻon maʼlumotlar 

kiritishlari mumkin.  

7. Qоʼshimcha daromad manbalarini aniqlash: Yashirin iqtisodiyotda ishlayotgan 

kompaniyalar yoki shaxslar bojxona tizimi orqali оʼz daromadlarini yashirishga urinishadi.  

Mazkur yоʼnalishdagi ishlarni amalga oshirishda sohada axborot-kommunikatsiya 

texnologiyalaridan unumli foydalanish, “raqamli bojxona” tamoyili asosida bojxona postlari 

faoliyatini raqamlashtirishga alohida eʼtibor qaratiladi. 

Bu esa tovar va transport vositalarining yalpi bojxona nazoratidan оʼtkazishdan voz 

kechgan holda bojxona qonunbuzilishlarini aniqlash samaradorligini oshirishga olib keladi. Eng 

muhimi, bu jarayonlarda inson omili sezilarli ravishda qisqaradi. 

Bojxona auditi yashirin iqtisodiyotni qisqartirishda muhim оʼrin tutib, buning uchun 

unumli tizim va choralarni ishlab chiqish zarur. 

Mamlakatimizda amaldagi qonunchilik talabiga asosan xufiyona iqtisodiyotni 

qisqartirish va unga qarshi kurashishda bojxona organlari bojxona auditini vakolatli shaxsga 

nisbatan quyidagilarni оʼrganish va tekshirish orqali amalga oshiriladi: 

bojxona deklaratsiyasida qayd etilgan maʼlumotlarning tasdiqlovchi hujjatlarda 

kоʼrsatilgan maʼlumotlarga mosligi; 

bojxona yuk deklaratsiyasida rasmiylashtirilgan tovarlarning Оʼzbekiston Respublikasi 

Tashqi iqtisodiy faoliyat tovar nomenklaturasi kodiga muvofiq tоʼgʻri tasniflanganligi; 

maʼlum qilingan bojxona qiymatining haqqoniyligi; 

bojxona tоʼlovlarining tоʼgʻri hisoblanganligi va undirilganligi; 

tovarlarga nisbatan tarif preferensiyalarining tоʼgʻri qоʼllanilganligi; 

bojxona tоʼlovlari bоʼyicha imtiyozlar tоʼgʻri qоʼllanilganligi, tovarlardan foydalanish 

bоʼyicha cheklovlarga rioya etilganligi yoki ulardan belgilangan maqsadda foydalanilganligi; 

bojxona tоʼgʻrisidagi qonunchilik hujjatlarida belgilangan boshqa talablar va 

majburiyatlarga rioya etilganligi. 

“Bojxona auditi” tizimning ishga tushirilishi “yashirin iqtisodiyot”ni qisqartirish va 

tadbirkorlarga qulaylik yaratishda muhim ahamiyatga ega. Maʼlumki, bojxona xizmati 

organlariga bojxona nazorati shakli sifatida mahsulotlar chiqarib yuborilgandan keyin tashqi 

iqtisodiy faoliyat ishtirokchisi ishini baholash hamda ularning mahsulotlar va transport 

vositalari chiqarib yuborilgandan keyingi hisobini tekshirishni nazarda tutuvchi bojxona 

auditini amalga oshirish vazifasi yuklatilgan. Shunga asosan erkin muomalaga chiqarilgan 

mahsulotlar doirasida bojxona nazoratidan keyingi tekshiruvni amalga oshirish uchun 

amaliyotga joriy etilgan “Bojxona auditi” avtomatlashtirilgan axborot tizimi faoliyat 

yuritmoqda. Taʼkidlash joizki, bojxona auditi AQSH, Rossiya, Kanada, Yaponiya, Xitoy, Janubiy 

Koreya va Gʻarbiy Yevropa mamlakatlari bojxona tizimi amaliyotida keng qоʼllanilib 

kelinmoqda. Bojxona tizimida ham mazkur amaliyotning joriy etilishi natijasida “Xavfni 

boshqarish” avtomatlashtirilgan axborot tizimi orqali “kоʼk yоʼlak”ka yоʼnaltirilgan hamda 

shartli ravishda erkin muomalaga chiqarilgan mahsulotlar ustidan samarali nazorat amalga 

oshiriladi. Оʼz оʼrnida mahsulotlar chiqarib yuborilganidan keyin, xavf prinsiplari doirasida 

ularni kompleks tekshirish imkoniyatining mavjudligi, mahsulotlarni bojxona chegarasiga kirib 

kelishi va bojxona rasmiylashtiruvidan оʼtkazish jarayonidagi nazorat tadbirlarini 

qisqartirishga olib kelmoqda. Buning natijasida tadbirkor tomonidan import qilingan 

mahsulotlar avtomatlashtirilgan dastur orqali rasmiylashtirilib, inson aralashuvisiz qisqa 

fursatda chiqarib yuborilmoqda. Shu bilan birgalikda bojxona qonunbuzilishlarini aniqlash va 

yashirin iqtisodiyotga chek quyish maqsadida “Bojxona auditi” dasturi tahlil usullari orqali xavf 

obyektini tanlab olib, tekshirib kоʼrish yuzasidan topshiriq beradi. Bu esa halol tadbirkorlarga 

keng imkoniyatlar berib, mahsulotlarning bojxona nazorati va rasmiylashtiruviga 

sarflanadigan vaqtni qisqartiradi. Aksincha, qonunchilik talablarini buzishga va xufiyona 

iqtisodga qоʼl urishga uringan tadbirkorlik subyektlariga nisbatan tоʼlaqonli bojxona nazoratini 

nazarda tutadi. Bu esa оʼz оʼrnida “yashirin iqtisodiyot”ni qisqartirish va oldini olishga xizmat 

qiladi. 

Yuqorida taʼkidlangandek, bojxona auditi yashirin iqtisodiyotni qisqartirishda asosiy 

vazifani bajaradi. Uning asosiy funksiyalari qatoriga soliq va bojxona tartib-taomillarini 

raqamlashtirish, byurokratik tоʼsiqlarni bartaraf etish, soliq tоʼlovchilarning majburiyatlarini 

bajarilishini nazorat qilish, korrupsiyaga qarshi kurashish tizimini mustahkamlash kiradi. 

Bojxona auditining samaraliligini oshirish uchun raqamli texnologiyalardan foydalanish, 

tizimning shaffofligini taʼminlash va xalqaro tajribalarni joriy etish muhimdir.  

Xulosa. Yuqoridagilarga asosan mamlakatimizda xufiyona iqtisodiyotni qisqartirish 

hamda ijtimoiy-iqtisodiy taʼsiri muhim omil hisoblanib, bu borada quyidagi taklif va 

tavsiyalarimizni ilgari suramiz:  

soliq va bojxona tizimini raqamlashtirish orqali byurokratik tоʼsiqlarni bartaraf etish; 

– bojxona tоʼlovlarini tоʼlovchilarning majburiyatlarini tоʼliq bajarilishini nazorat qilish 

uchun shaffof tizimni joriy etish; 

– korrupsiyaga qarshi kurashish tizimini mustahkamlash va ichki nazoratni taʼminlash; 

– xalqaro tajribalarni оʼrganish va ularni mamlakat sharoitiga moslashtirish; 

-yashirin iqtisodiyotning norasmiy va kriminal (jinoiy) hamda boshqa sohalar tizimini 

chuqurroq оʼrganish; 

-yashirin iqtisodiyotning “kul rang” sohasi vakillarini faoliyatini legallashtirish, rasmiy 

tadbirkorlik subyektlariga va xodimlariga aylanishlarini ragʻbatlantirish mexanizmlarini ishlab 

chiqish; 

sohada raqamli iqtisodiyotni rivojlantirish, maʼmuriy iqtisodiyotga оʼrtasida raqobat 

muhitini shakllantirish va ularni huquqlari aralashuvini qisqartirish, iqtisodiyotni yanada 

erkinlashtirish, tadbirkorlarni himoyalash; 

muntazam faoliyat yurituvchi va asosiy funksional vazifasi yashirin iqtisodiyot 

sohasidagi huquqbuzarilikka qarshi kurashish bоʼlgan tuzilmani tashkil etish. 

Bizning fikrimizcha raqamli texnologiyalar, xususan, sunʼiy intellekt va blokcheyn 

asosidagi tizimlar bojxona auditining samaradorligini sezilarli darajada oshirdi. Masalan, 

blokcheyn texnologiyasi tovarlarning kelib chiqishi va harakatini real vaqt rejimida kuzatish 

imkonini beradi, bu esa kontrabanda va noqonuniy importning oldini olishda muhim 

ahamiyatga ega. 

